
ALL’UNECO SHIAMMEGGIANTE, che pò rompere no bicchiero cò le Muse.







S
Criviette na lettera nresposta de chelleta,
che m’haie mannato V.S. mo scrivo
st’autra, e pocca non pozzo veniremenne
n’arma, e ncuorpo, allo manco screvenno,
sbafo, spaporo, sbotto, e sfoco la crepantiglia,
e la schiattiglia. Io mo nce songo arredutto
à sti desierte hierreme, dove addesa
nce songo peruto, pigliato de granceto, e de
liento, che vuoie che nce faccia? ste brache salate?
na trippa? na caionza? na meuza zoffritta?
na zubba? na cufece? na cocozza? st’uocchie
de mafaro peluso, e pinto, fatto à bota
de lammia co le lattochiglie ncrespate co la
posema? non nc’è autro che pigliaremello
mpacientia, ò crepo, ò schiatto. Non faccio
s’haie leiuto li Soniette compueste contra
chillo scirpio, smeuzillo, sautam’adduosso,
piuzillo, regnola, spipitato, zangrillo, pideto
mbraca, e scazzamauriello d’Ammore, che
m’haveva pigliato à frusciate, e nce mancaie
schitto no tantillo, che non m’havesse
fatto mbrognolare la catarozzola. Ora susso
siente ca mo te la conto pe lo filo, pocca
sempre ce ncappo, e ntorzo a ste rotola scarze.
E l’auto iuorno à punto ashiannome
dinto no vosco sarvateco à lo spontare de lo


Sole verzo le 22 hora ncirca scontraie na

snin-

